
ISI'1

O rue, n'ubochi Ahasuerogs, (nka bu Ahasueros nke bu eze ogu ala anachi achi na asa,
site n'India we rue Etiopia:)

2 na mbe ahu, mbe eze, b Ahasuerogs, nokwasiri n'oche-eze ala-eze-ya, nke di na
Shushan, bu ulo uku eze,

3 n'aro nke-ato nke obubu-eze-ya, na 0 mere gnunu-manya-vine nye ndi-isi-ya na ndi-oru-
ya; ndi bu dinkpa nke Peasia na Midia, bu ndi-eze na ndi-isi nke ala nile anachi achi, no
n'iru ya:

4 mbe o mere ka aht akui nke nsopuru ala-eze-ya na okaka nke ima-nma nke idi-uku-ya
otutu ubochi, bu ogu ubochi iteghete.

° Ma mbe emezuru ubochi ndia, eze mere onunu-manya-vine nye ndi nile ndi ahuru na
Shushan, bu ulo uku eze, site n'onye uku we rue onye nta, ubochi asa, n'‘ogige nke ubi
abara ogige nke ulo eze;

6 ihe-nkwuba di nke ezi &kwa ocha na ogho ocha na ogho anunu, nke eji udd nke ezi
akwa ocha na ogho ododo kekota ha na nba-aka ola-ocha na ogidi marble: ihe-ndina bu
ola-edo na gla-gcha, n'elu pavement eji marble uhie, na nke gcha, na nke edo, na nke oji,
me.

7 Ha me-kwa-ra ka ha nua ihe-onunu n'ihe ola-edo, (ihe nile di kwa iche iche,) manya-vine
nke ala-eze ba-kwa-ra uba, dika aka eze ruru.

8 Onunu-ihe ahu di ka iwu si di; o dighi onye nérugide erugide: n'ihi na otl a ka eze nyere
onye uku o bula nke ulo-ya iwu, ime dika 0 toro nwoke o bula uto.

9 Vashti, bt nwunye eze, me-kwa-ra onunu-manya-vine nye ndinyom n'ulo ala-eze nke
eze, bu Ahasueros, nwere.

10 N'ubochi nke-asa, mbe obi eze di nma site na manya-vine, o siri Mehuman, na Bizta,
na Habona, na Bigta, na Abagta, na Zeta, na Kakas, bl ndi-onozi asa ndi néje ozi n'iru
eze, bl Ahasueros,

1 ka ha me ka Vashti, bt nwunye eze, bia n'iru eze nékpu okpu-eze nke ala-eze, ime ka
ndi di iche iche na ndi-isi hu nma-ya: n'ihi na nwayi nke di nma ile anya ka o bu.

12 Nwunye eze, bl Vashti, we ju ibia n'okwu eze nke sitere n'aka ndi-onozi: eze we we iwe
nke-uku, onuma-ya nére oku nime ya.

13 Eze we si ndi mara ihe, b ndi mara mbe di iche iche, (n'ihi na otd a ka okwu eze di
n'iru ndi nile mara iwu na ikpé;

14 ma onye no nso ya bu Kashena, ya na Sheta, na Admata, na Tashish, na Meres, na

Masena, na Memukan, bu ndi-isi asa nke Peasia na Midia, ndi nahu iru eze, ndi nano n'isi
n'ala-eze:)



15 Dika iwu si di, gini ka agéme nwunye eze, bu Vashti, n'ihi na o meghi ine eze, bu
Ahasuerogs, siri ya site n'aka ndi-onozi?

16 Memukan we kwue n'iru eze na ndi-isi, si, O bughi eze, nani ya, ka Vashti, b nwunye
eze, mere ajo omume megide, kama megide ndi-isi nile, megide kwa ndi di iche iche nile
ndi no n'ala nile anachi achi nke eze, bu Ahasueros.

17 N'ihi na okwu a bayere nwunye eze gapu rue nti ndinyom nile, ime ka di-ha buru ihe
anéleda eleda n'anya-ha, mbe ha nasi, Eze, ba Ahasueros, siri ka eme Vashti, bu nwunye
eze, ka 0 bia n'iru ya, ma o biaghi.

18 Ubochi ta ka ndinyom ndi-isi nke Peasia na Midia, bt ndi nuworo okwu a bayere
nwunye eze, gasi kwa ndi-isi nile nke eze otl a, nleda-anya na iwe nke zuru ezu gaputa
kwa.

19 0O buru na o di eze nma, ka okwu ala-eze si n'iru ya pua, ka ede kwa ya n'akwukwo
n'etiti iwu Peasia na Media, o we ghara igabiga, ka Vashti ghara ibia 0zo n'iru eze, bu
Ahasueros; ka eze nye kwa nwayi-ibe-ya nke ka ya nma onodu-nwunye-eze-ya.

20 Agéme kwa ka anu iwu eze, bu nke 0 néme, n'ala-eze-ya nile, (n'ihi na ine bara uba ka
0 bu,) ndinyom nile génye di-ha nsopuru, site n'onye uku we rue onye nta.

21 Okwu ahu we di nma n'anya eze na ndi-isi-ya; eze we me dika okwu Memukan si di:

22 o we ziga akwukwo n'ala nile anachi achi nke eze, n'ala o bula anachi achi dika odide-
akwukwo-ya si di, ziga-kwa-ra ndi ¢ bula dika asusu-ya si di, na nwoke 0 bula gabu onye-
isi n'ulo-ya, na 0 ganékwu kwa ya dika asusu ndi-ya si di.

ISI 2

Mbe ihe ndia gasiri, mbe onuma eze, bu Ahasueros, biri, 0 chetara Vashti, na ihe o
mere, na ihe ekwubiri megide ya.

2 Ndi-ozi eze, bu ndi néjere ya ozi, we si ya, Ka ha choro eze umu-abogho ndi namaghi
nwoke, b ndi di nma ile anya:

3 ka eze me kwa ndi-nlekota n'ala nile anachi achi nke ala-eze-ya, ka ha we chikota umu-
abogho nile ndi namaghi nwoke, bu ndi di nma ile anya, rue Shushan, bd ulo uku eze, rue
ulo ndinyom, rue aka Hege, bl onozi eze, onye nédebe ndinyom; ka enye kwa ha ihe-
nsacha nile ha:

4 ka nwa-abogho nke di nma n'anya eze buru nwunye eze n'onodu Vashti. Ihe ahu we di
nma n'anya eze; o we me otu a.

5 Otu nwoke, b onye-Ju, no na Shushan, ba ulo uku eze, aha-ya bu Modekai, nwa Jaia,

nwa Shimai, nwa Kish, bl onye Benjamin;

6 onye emere ka o si na Jerusalem je biri n'ala 0zo n'etiti ndi emere ka ha je biri n'ala 0zo,
ba ndi emere ha na Jekonaia, b eze Juda, ka ha je biri n‘ala 0zo, onye Nebukadneza, ba
eze Babilon, mere ka 0 je biri n'ala 0zo.

7 O we nazulite Hadasa, nke ahu bu Esta, nwa-nwayi nwa-nne nna-ya: n'ihi na o nweghi
nna ma-obu nne, ma nwa-abogho ahu mara nma n'aru, di kwa nma ile anya; mbe nna-ya
na nne-ya nwuru, Modekai we kuru ya onwe-ya ka ¢ buru nwa-ya nwayi.

8 O rue, mbe anuru okwu eze na iwu-ya, mbe achikobata-kwa-ra otutu umu-abogho nime
Shushan, ba ulo uku eze, rue aka Hegai, na ekubatara Esta n'ulo eze, rue aka Hegai,
onye nédebe ndinyom.

9 Nwa-abogho ahu we di nma n'anya-ya, ewe mere ya ebere n'iru ya; o we me ngwa inye
ya ihe-nsacha-ya nile, na oké-ya nile, na umu-abogho asa ahu ndi eleputaworo n'ulo eze
ka enye ya ha: o we wegharia ya na umu-abogho-ya n'ulo kachasi nma nke ndinyom.



10 Esta egosighi ndi-ya ma-obu umu-nna-ya: n'ihi na Modekai nyere ya iwu ka o ghara
igosi ha.

I Modekai we néjeghari n'iru ogige ulo ndinyom n'ubochi nile o bula, imara udo Esta, na
ihe agéme ya.

12 Ma mbe orurd nwa-abogho o bula biaruru nso ibakuru eze, bt Ahasuergs, mbe onwa iri
na abua gwusiri ya, dika iwu ndinyom si di, (n'ihi na ot a ka anémezu ubochi nsacha-ha,
bl onwa isi iji manu myrrh, na onwa isi iji uda di iche iche na iji ihe-nsacha ndinyom,)

13 nwa-abogho ahu we biakute eze n'uzo di ot a, anénye ya ihe ¢ bula ¢ nasi ha nye, iso
ya si n'ulo ndinyom biarue ulo eze.

14 N'anyasi ka nwayi ahu batara, n'ututu ka nwayi ahu laghachi-kwa-ra n'ulo nke-abua nke
ndinyom, rue aka Shaashgaz, bl onozi eze, onye nédebe ndi-iko-nwayi: 0 dighi-abiakute
eze 0z0, ma-obughi na ihe-ya toro eze uto, ewe kpo ya n'aha.

15 Ma mbe oruru Esta, bt nwa-nwayi Abihail nwa-nne nna Modekai, onye kuru ya n'‘onwe-
ya ka o buru nwa-ya nwayi, biaruru ibakuru eze, o choghi ihe, 0 bu nani ihe Hegai, ba
onozi eze, onye nédebe ndinyom, nasi ya. Esta we nanata amara n'anya ndi nile nahu ya
anya.

16 Ewe kuru Esta jekuru eze, bu Ahasuergs, rue ulo ala-eze ya, n'onwa nke-iri, nke ahu bu
onwa Tebet, n'arg nke-asa nke obubu-eze-ya.

17 Eze we hu Esta n'anya kari ndinyom ahu nile, o we nata amara na ebere n'iru ya kari
umu-abogho ahu nile ndi namaghi nwoke; o we tukwasi okpu-eze ala-eze n'isi-ya, me ya
nwunye eze n'onodu Vashti.

18 Eze we mere ndi-isi-ya na ndi-oru-ya nile oké onunu-manya-vine, bl onunu-manya-
vine, Esta; o me-kwa-ra ka ala nile anachi achi zuru ike n'itu utu, o we nye onyinye, dika
aka eze ruru.

19 Ma mbe achikotara ha nke ubo abua, bu umu-abogho namaghi nwoke, Modekai we
nanodu n'onu-uzo-ama eze.

20 Esta adighi-egosi umu-nna-ya ma-obu ndi-ya; dika Modekai nyere ya iwu: n'ihi na ihe
Modekai siri, nke ahu ka Esta néme, dika mbe anazulite ya n'aka-ya.

21 Na mbe ahu, mbe Modekai nanodu n'‘onu-uzo-ama eze, Bigtan na Teresh, bu ndi-
nchedo abua nke eze, nime ndi néche nbata-uzo, were iwe, cho iseti aka megide eze, b
Ahasueros.

22 Modekai we mata ihe ahu, o we gosi Esta, bl nwunye eze; Esta we gwa eze n'aha
Modekai.

23 Ewe jua ase okwu ahu, choputa ya, ewe kwuba ha abua n'osisi: ewe de ya n'akwukwo
ihe emere n'ubochi ahu n'iru eze.

ISI 3

Mbe ihe ndia gasiri, eze, ba Ahasuergs, mere Heman nwa Hamedata, bu onye Egag, ka
0 buru onye oku, o we bulie ya elu, do oche-eze-ya n'ebe di elu kari ndi-isi nile ya na ha
no.

2 Ndi-oru nile nke eze, ndi no n'onu-uzo-ama eze, we néruru ala, nakpo kwa isi ala nye
Heman: n'ihi na otl a ka eze nyere iwu bayere ya. Ma Modekai adighi-eruru ala, o dighi-
akpo kwa isi ala nye ya.

3 Ndi-oru eze, ndi no n'onu-uzo-ama eze, we si Modekai, Gini mere gi onwe-gi nagabiga
ihe eze nyere n'iwu?

4 O rue, mbe ha nagwa ya okwu kwa-ubochi, ma o geghi nti ha, na ha gosiri Heman, ihu



ma okwu Modekai géguzo: n'ihi na o gosiri ha na ya onwe-ya bu onye-Ju.

® Heman we hu na Modekai adighi-eruru ala, na ¢ dighi-akpo kwa isi ala nye ya, Heman
we juputa n‘'onuma.

6 O we buru ihe-nleda-anya n'anya-ya iseti aka megide Modekai, nani ya; n'ihi na ha
gosiri ya ndi Modekai: Heman we cho ikpochapu ndi-Ju nile ndi no n'ala-eze nile nke
Ahasueros, bu ndi Modekai.

7 N'onwa mbu, nke ahu bu onwa Nisan, n'aro nke-iri-na-abua nke eze, ba Ahasueros, ka
ha fere Pua, nke ahu bu nza, n'iru Heman, site n'otu ubochi rue ubochi 0zo, site kwa n'otu
onwa 0z0, rue onwa nke-iri-na-abua, nke ahu bu onwa Ada.

8 Heman we si eze, b Ahasueros, Otu ndi di ndi emeworo ka ha basa, ndi ekesawo-kwa-
ra ha n'etiti ndi di iche iche n'ala nile anachi achi nke ala-eze-gi; iwu nile ha di kwa iche
n'iwu ndi 0 bula; ha adighi-edebe kwa iwu nile nke eze: o kwesighi kwa eze ka o kwe ka
ha noduru onwe-ha.

9 0O buru na o di eze nma, ka ede ya n'akwukwo ime ka ha la n'iyi: m'gatu kwa ord nnu
talent ola-ocha na nnu ise nye n'aka ndi néje ozi a, iwebata ya n'ulo-aku eze.

10 Eze we si n'aka-ya wezuga nba-aka-akara-ya nye ya Heman nwa Hamedata onye
Egag, bu onye nakpabu ndi-Ju.

I Eze we si Heman, Enyewo gi ola-ocha, ya na ndi ahu, ime ha dika ihe ahu si di nke di
nma n'anya-gi.

12 Ewe kpo ndi-ode-akwukwo eze n'onwa mbu, n'ubochi nke-iri-na-ato di nime ya, ewe de
ya n‘akwukwo dika ihe nile si di nke Heman nyere ndi nochiri anya eze n'iwu, nke o nye-
kwa-ra ndi nachi ala ndi bu ndi-isi ala o0 bula anachi achi, nke o nye-kwa-ra ndi-isi ndi 0
bula; ala ¢ bula anachi achi dika odide-akwukwo-ya si di, na ndi ¢ bula dika asusu-ya si di;
n'aha eze, bu Ahasueros, ka edere ya, eji-kwa-ra nba-aka-akara eze ka ya akara.

13 Ewe site n'aka ndi-oba-0so ziga akwukwo n'ala nile anachi achi nke eze, ikpochapu, na
ibu, na ime ka ndi-Ju nile la n'iyi, site na nwata we rue okenye, ma umu-ntakiri ma
ndinyom, n'otu ubgchi, n'ubochi nke-iri-na-ato nke onwa nke-iri-na-abua, nke ahu bu onwa
Ada, na iluta ihe-nkwata-ha n'agha.

14 Ndeputa odide-akwukwo ahu, nke agénye dika iwu n'ala nile ¢ bula anachi achi,
ekpughere ya nye ndi nile di iche iche, ka ha no na njikere bayere ubochi a.

15 Ndi-oba-0s0 puru, ebe ewere okwu eze me ka ha me ngwa, enye-kwa-ra iwu ahu nime
Shushan, bu ulo uku eze: ma eze na Heman noduru inu ihe-onunu; ma o bara obodo ahu,
bu Shushan, ghari.

IS1 4

Ma Modekai mara ihe nile emere, Modekai we dowa uwe-ya nile, yikwasi akwa-nkpe,
kpokwasi ntu n'aru-ya, pua je n'etiti obodo, tie oké nkpu di ilu:

2 0 we bia rue n'iru onu-uzo-ama eze: n'ihi na o dighi onye gaba n'onu-uzo-ama eze n'uwe
nke akwa-nkpe.

3 0z0, n'ala nile o bula anachi achi, ebe 0 bula okwu eze na iwu-ya nabiaru, oké iru-uji
ndi-Ju, na obubu-onu, na ikwa-akwa, na iti-aka-n'obi; atusa-kwa-ra akwa-nkpe na ntu
n'okpuru otutu madu.

4 Umu-abogho Esta na ndi-onozi-ya we bia gosi ya; o we nébu nwunye eze ahu nbu n'obi
nke-uku; o we zie uwe iyikwasi Modekai, na iwezuga akwa-nkpe-ya n'aru-ya: ma o
naraghi ha.

° Esta we kpo Hatak, bu otti onye nime ndi-onozi eze, onye eze mere ka o guzo n'iru ya, o



we nye ya iwu ijekuru Modekai, imara ihe nka bu, na ihe kpatara nka.

6 Hatak we pukuru Modekai rue ama obodo ahu, nke di n'iru onu-uzo-ama eze.

7 Modekai we gosi ya ihe nile mere ya, ko-kwa-ra ya isi ego ahu nke Heman siri na 0 gatu
nye n'ulo-aku eze n'ihi ndi-Ju, ime ka ha la n'iyi.

8 0z0, ndeputa odide-akwukwo iwu ahu nke enyere nime Shushan ikpochapu ha, o nyere
ya ya, ime ka Esta hu ya, na igosi ya; na inye ya iwu ibakuru eze, irig ya aririp-amara, na
ichoro ndi-ya ihe n'iru ya.

9 Hatak we bia gosi Esta okwu Modekai nile.

10 Esta we gwa Hatak okwu, nye ya iwu inye Modekai, si:

1 Ndi-oru nile nke eze, na ndi ala anachi achi nke eze, mara, na nwoke o bula, ma-obu
nwayi 0 bula, nke gabakuru eze, rue ogige di ime-ime, bu onye anakpoghi, otu iwu-ya bu
ka eme ka ha nwua, nagughi onye eze nésetiri nkpa-n'aka ola-edo, ka ¢ di ndu: ma
akpoghi mu onwem ibakuru eze ort ubochi na iri ndia.

12 Ha we gosi Modekai okwu Esta nile.

13 Modekai we si ha zaghachi Esta, si, Ekwula na nkpuru-obi-gi na i ggwepuga onwe-gi
n'ulo eze, kari ndi-Ju nile.

14 N'ihi na ¢ buru na i ba nkiti ghara ikwu okwu o bula na mbe a, oghere na nnaputa
géguzoro ndi-Ju site n'ebe 0zo, ma agéme ka gi onwe-gi ha ulo nna-gi la n'iyi: ma onye
mara ma o bu n'ihi mbe di otG a ka i biaruru ala-eze?

15 Esta we si ha zaghachi Modekai okwu, si,

16 Je, chikota ndi-Ju nile ndi aganachota nime Shushan, nébu-kwa-ranum onu, unu eri-
kwa-la ihe, anu-kwa-la ihe-onunu ubochi ato, abali na ehihie: mu onwem na umu-
aboghom gébu kwa onu ot a; ma n'uzo di otl a ka m'gabakuru eze, nke nadighi ka iwu si
di: ma asi na alawom n'iyi, alawom n'iyi.

17 Modekai we gabiga, me dika ihe nile si di nke Esta nyere ya n'iwu.

ISI 5

O rue, n'ubochi nke-ato, na Esta yiri uwe ala-eze ya, we guzo n'ogige di ime-ime nke ulo
eze, na ncherita-iru ulo eze: ma eze nangkwasi n'oche-eze ala-eze ya n'ulo ala-eze ya, na
ncherita-iru onu-uzo ulo ahu.

2 O rue, mbe eze huru Esta, bl nwunye eze, ka 0 néguzo n'ogige, na 0 natara amara
n'anya-ya: eze we setipuru Esta nkpa-n'aka gla-edo nke di n'aka-ya. Esta we biarue nso,
metu isi nkpa-n'aka ahu.

3 Eze we si ya, Gini ka i nacho, Esta, nwunye eze? gini bu kwa ochicho-gi? rue nkera ala-
eze ka agénye kwa gi.

4 Esta we si, O buru na o di eze nma, ka eze na Heman bia ta n'onunu-manya-vine ahu
nke m'meworo ya.

> Eze we si, Menu ka Heman me ngwa ime ihe Esta kwuru. Eze na Heman we bia
n‘onunu-manya-vine nke Esta mere.

6 Eze we si Esta n'onunu manya-vine ahu, Gini bu aririo-gi? agénye kwa gi ya: gini bu
kwa gchicho-gi? rue nkera ala-eze ka agéme ya.

7 Esta we za, si, Aririom na ochichom bu;

8 0 buru na ahutawom amara n'iru eze, o0 buru kwa na o di eze nma inye ihe m'nario, na
ime ihe m'nacho, ka eze na Heman bia n'onunu-manya-vine nke m'gémere ha, echi ka
m'géme kwa dika okwu eze si di.



9 Heman we pua ubochi ahu nanuri onu, o di kwa ya nma n'obi: ma mbe Heman huru

n'onuma megide Modekai.

10 Ma Heman jisiri onwe-ya ike, ba n'ulo-ya; o we ziga, me ka ndi nahu ya n'anya bia, ha
na Zeresh, bu nwunye-ya.

I Heman we koro ha akuko bayere nsopuru nke aku-ya, na iba-uba nke umu-ya ndikom,
na ihe nile nke eze ji me ka o di uku, nke o ji buli kwa ya ibu onye-isi nke ndi-isi na ndi-oru
eze.

12 Heman we si, Oz0, Esta, bi nwunye eze, emeghi onye 0 bula ka o so eze bata
n'onunu-manya-vine nke o mere, 0 bu nani mu onwem; 0zo kwa, echi ka akpoworo mu
onwem jekuru ya, mu na eze.

13 Ma ihe a nile adighi-ezurum, na mbe nile mu onwem nahu Modekai, bu onye-Ju, ka 0
nanodu n'gnu-uzo-ama eze.

14 Zeresh, bi nwunye-ya, na ndi nile nahu ya n'anya, we si ya, Ka ha me osisi nke idi-elu-
ya di ogu cubit abua na iri, ma n'ututu gi si eze ka akwuba Modekai n'elu-ya: gi so kwa
eze ba n'‘onunu-manya-vine ahu nanuri onu. Okwu ahu we di nma n‘anya Heman; o we
me osisi ahu.

ISI 6

|
N abali ahu uré eze fepuru n'anya-ya; o we si ka ewebata akwukwo ihe-ncheta nke ihe
emere n'ubochi ahu, ewe nagu ha n'iru eze.

2 Ewe hu ihe a nke edere n'akwukwo, bl na Modekai gosiri ihe bayere Bignata na Teresh,
ba ndi-onozi abua nke eze, nime ndi néche ngata-uzo, ndi choro iseti aka megide eze, bu
Ahasueros.

3 Eze we si, Nsopuru na idi-uku gini ka emere Modekai n'ihi ine a? Ndi-ozi eze, bu ndi
néjere ya ozi, we si, O dighi ihe emere ya.

4 Eze we si, Onye no n'ogige? Ma Heman abatawo n'ogige ulo eze nke di n'ézi, isi eze ka
0 kwuba Modekai n'osisi nke o doziri nye ya.

> Ndi néjere eze ozi we si ya, Le, Heman néguzo n'ogige. Eze we si, Ya bata.

6 Heman we bata. Eze we si ya, Gini ka agéme nwoke ahu, bl onye nsopuru-ya toworo
eze uto? Heman we si n'obi-ya, Onye ka 0 nato eze uto inye nsopuru karim?

7 Heman we si eze, Nwoke ahu nke nsopuru-ya toworo eze uto,

8 ka achita uwe ala-eze nke eze yiriworo, na inyinya nke eze nokwasiworo, na okpu-eze
nke ala-eze nke ekpukwasiworo ya n'isi:

9 ka enye kwa uwe ahu na inyinya ahu n'aka otu nwoke nime ndi-isi eze, ndi bu eze, ka
ha yikwasi kwa nwoke ahu nke nsopuru-ya toworo eze uto, ka ha me kwa ka inyinya baru
ya ga n'ama obodo, ka ha kpo kwa n'iru ya, si, Otl a ka agémere nwoke ahu nke nsgpuru-
ya toworo eze uto.

10 Eze we si Heman, Me ngwa, chiri uwe ahu na inyinya ahu, dika i si kwu, me-kwa-ra
Modekai otu a, bu onye-Ju, nke nanodu n'onu-uzo-ama eze: ka okwu o bula ghara idapu
n'ihe nile nke i kwuworo.

I Heman we chiri uwe ahu na inyinya ahu, yikwasi Modekai, me ka inyinya buru ya ga
n‘ama obodo, 0 kpo-kwa-ra n'iru ya, si, Otl a ka agémere nwoke ahu nke nsopuru-ya
toworo eze uto.

12 Modekai we laghachi n'onu-uzo-ama eze. Ma Heman were ngwa la n'ulo-ya, néru (jd,
ekpuchi-kwa-ra isi-ya.



13 Heman we koro Zeresh, bt nwunye-ya, ko-kwa-ra ndi nile nahu ya n'anya, ihe nile nke
mere ya. Ndi-ya mara ihe na Zeresh, bl nwunye-ya, we si ya, O buru na Modekai sitere
na nkpuru ndi-Ju, bu onye i maliteworo ida n'iru ya, i gaghi-enwe ike imegide ya, kama i
ghaghi ida n'iru ya.

14 Mbe ha na ya no nékwurita okwu, ndi-onozi eze biaruru nso, we me ngwa ime ka
Heman bata n'onunu-manya-vine nke Esta mere.

ISI'7

Eze na Heman we bata iso Esta, bu nwunye eze, nu manya-vine.

2 Eze we si kwa Esta n'ubochi nke-abua, n'onunu manya-vine ahu, Gini bu aririo-gi, Esta,
nwunye eze? agénye kwa gi ya: gini bu kwa ochicho-gi? rue nkera ala-eze ka agéme kwa
ya.

3 Esta, bu nwunye eze we za, si, O buru na ahutawom amara n'iru gi, eze, 0 buru kwa na
0 di eze nma, ka enyem ndum n'aririom, na ndim n'ochichom:

4 n'ihi na erewo ayi, bi mu onwem na ndim, ikpochapu ayi, na ibu ayi, na ime ka ayi la
n'iyi. Ma asi na erewo ayi ibu ndi-ortu-ndikom na ibu ndinyom néje ozi, m'gaba nkiti, 0 bu
ezie na onye-nkpabu agaghi-emezu n'ihe géfunari eze.

5 Eze, bl Ahasueros, we za, si Esta, bt nwunye eze, Onye ka 0 bu, b onye a? ole ebe
onye a no kwa, bl onye ahu nke obi-ya mere ka o zue ime otl a?

¢ Esta we si, Otl onye-nkpabu na onye-iro, bi Heman 0jo a. Heman we tua egwu nke-uku
n'iru eze na nwunye eze.

7 Eze we si n'onunu manya-vine bilie n'onuma-ya je n'ubi abara ogige nke ulo-ya: ma
Heman guzoro icho ndu-ya n'aka Esta, bu nwunye eze; n'ihi na o huru na eze zubesiri ihe
0jo ike megide ya.

8 Eze we si n'ubi abara ogige nke ulo-ya biaghachi n'ulo onunu manya-vine ahu; ma
Heman adawo n'elu ihe-ndina nke Esta no n'elu ya. Eze we si, O géweda kwa nwunye
eze n'ala n'irum n'ulom? Mbe okwu ahu putara n'onu eze, ha kpuchiri iru Heman.

9 Habona, bl otu onye nime ndi-onozi ndi no n'iru eze, we si, Le kwa, osisi ahu nke idi-
elu-ya di ogu cubit abua na iri, nke Heman mere nye Modekai, bu onye kwuru ezi ihe
bayere eze, o néguzo n'ulo Heman. Eze we si, Kwubanu ya n'elu ya.

10 Ha we kwuba Heman n'elu osisi nke o doziri nye Modekai. Ewe me ka onuma eze bie.

ISI 8

Nlubochi ahu eze, bu Ahasuerogs, nyere Esta, bl nwunye eze, ulo Heman, bl onye
nakpabu ndi-Ju. Ma Modekai biara n'iru eze; n'ihi na Esta gosiri ka ya na ya si di.

2 Eze we wezuga nba-aka-ya, nke o mere ka o ghara idi n'aka Heman, o we nye ya
Modekai. Esta we do Modekai onye-isi ulo Heman.

3 Esta we kwu kwa 0z0 n'iru eze, da n'ala n'iru ukwu-ya abua, kwa akwa, rio ya aririo-
amara, bu ka o me ka ihe 0jo Heman, bu onye Egag, na échiché-ya nke o chére megide
ndi-Ju gabiga.

4 Eze we setipuru Esta nkpa-n'aka ola-edo ya. Esta we bilie, guzo n'iru eze,

% si, O buru na o di eze nma, 0 buru kwa na ahutawom amara n'iru ya, o buru kwa na
okwu a ziri ezi n'iru eze, 0 buru kwa na mu onwem adi nma n'anya-ya, ka ede ya
n'‘akwukwo iweghachi akwukwo, bu échiché Heman nwa Hamedata onye Egag, nke o



dere ime ka ndi-Ju la n'iyi, b ndi no n'ala nile anachi achi nke eze.

6 N'ihi na #m'gési ana pu inagide ya mbe m'huru ihe gjo nke nabiakwasi ndim? #m'gési
kwa ana pu inagide ya mbe m'huru ila-n'iyi umu-nnam?

7 Eze, bu Ahasuergs, we si Esta, bl nwunye eze, si kwa Modekai, b onye-Ju, Le, ulo
Heman ka m'nyere Esta, nwoke ahu ka ha kwuba-kwa-ra n'elu osisi, n'ihi na o setiri aka-
ya megide ndi-Ju.

8 Unu onwe-unu kwa, denu akwukwo bayere ndi-Ju, dika o si di nma n'anya-unu, n'aha
eze, were-kwa-nu nba-aka-akara eze ka ya: n'ihi na odide-akwukwo nke edeworo n‘aha
eze, nke ewerewo-kwa-ra nba-aka-akara eze ka ya, o dighi onye puru ichighari ya.

9 Ewe kpo ndi-ode-akwukwo eze na mbe ahu, n‘'onwa nke-atg, nke ahu bu onwa Sivan,
n'ubochi nke-oru-na-ato nime ya; ewe de ya dika iwu nile si di nke Modekai nyere ndi-Ju,
nye kwa ndi nochiri anya eze na ndi nachi ala na ndi-isi ala nile anachi achi nke di site
n'India we rue Etiopia, bd ogu ala isi na asa nke anachi achi, ala o bula anachi achi dika
odide-akwukwo-ya si di, na ndi ¢ bula dika asusu-ya si di, nye kwa ndi-Ju dika odide-
akwukwo-ha si di, na dika asusu-ha si di.

10 O we de akwukwo n'aha eze, bl Ahasuerogs, were nba-aka-akara eze ka ya, ziga
akwukwo n'aka ndi-oba-0so ndi inyinya nébu, b ndi inyinya ukwu 0so na inyinya mule na
umu-inyinya nébu:

I b akwukwo nke eze kwere nime ha ka ndi-Ju ndi no n‘obodo nile o bula kpokota onwe-
ha, guzo kwa n'ihi ndu-ha, ikpochapu, na ibu, na ime ka ha la n'iyi, bd usu-ndi-agha nile
nke ndi ahu na ala ahu anachi achi ndi nakpabu ha, ma umu-ntakiri-ha, ma ndinyom-ha,
na iluta ihe-nkwata-ha n'agha,

12 n'ala nile anachi achi nke eze, b Ahasueros, n'ott ubochi, bt n'ubochi nke-iri-na-ato
nke onwa nke-iri-na-abua, nke ahu bu onwa Ada.

13 Ndeputa odide-akwukwo, nke agénye dika iwu n'ala nile o bula anachi achi, ekpughere
ya nye ndi nile di iche iche, ka ndi-Ju no na njikere bayere ubochi a, iboro onwe-ha ¢bo
n'iru ndi-iro-ha.

14 Ndi-oba-0s0 ndi inyinya ukwu 0so na inyinya mule nébu puru, ebe ewere okwu eze
kwalie ha, me ka ha me ngwa; enye-kwa-ra iwu ahu nime Shushan, bu ulo uku eze.

15 Modekai we si n'iru eze pua n'uwe ala-eze nke 4kwa anunu na ezi akwa ocha, ya na
okpu-eze ola-edo di uku, na uwe-nwuda nke ezi akwa ocha na dkwa ododo: obodo
Shushan we tie nkpu nuri kwa onu.

16 Ndi-Ju nwere ihé, na onu, na obi-uto na nsopuru.

17 N'ala nile o bula anachi achi, na n'obodo nile o bula, ebe 0 bula okwu eze na iwu-ya
nabiaru, ndi-Ju nwe-kwa-ra gnu na obi-uto na onunu-manya-vine na ezi ubochi. Qtutu
madu nime ndi di iche iche nke ala ahu we nagho ndi-Ju; n'ihi na oké egwu ndi-Ju
dakwasiri ha.

ISI 9

Ma n'‘onwa nke-iri-na-abua, nke ahu bu onwa Ada, n'ubochi nke-iri-na-ato nime ya, mbe
okwu eze na iwu-ya biaruru nso ka eme ya, n'ubochi mbe ndi-iro ndi-Ju lere anya ibu ndi-
isi-ha; ma abanwere ya, ndi-Ju onwe-ha we gho ndi-isi nke ndi nakpo ha asi;

2 ndi-Ju kpokotara onwe-ha n'obodo nile ha n'ala nile anachi achi nke eze, b Ahasueros,
iseti aka megide ndi nacho odi-njo-ha: o dighi kwa nwoke o bula guzoro n'iru ha; n'ihi na
oké egwu-ha dakwasiri ndi nile di iche iche.

3 Ndi-isi nile nke ala nile anachi achi, na ndi nochiri anya eze, na ndi nachi ala, na ndi néje



0zi eze nwere, ha néye-kwa-ra ndi-Ju aka; n'ihi na oké egwu Modekai dakwasiri ha.

4 N'ihi na Modekai di uku n'ulo eze, akuko-ya we né&jezu n'ala nile anachi achi: n'ihi na
nwoke ahu, ba Modekai, naga n'iru n'idi uku.

° Ndi-Ju we were ntibu mma-agha na obubu na ila-n'iyi tibue n'etiti ndi-iro-ha nile, me ndi
nakpo ha asi dika o toro ha.

6 Ma nime Shushan, bt ulo uku eze, ndi-Ju buru nnu ndikom na ogu ise, me ka ha la n'iyi.
7 Ha bu-kwa-ra Pashandata, na Dalfon, na Aspata,

8 pa Porata, na Adalia, na Aridata,

9 na Pamashta, na Arisai, na Aridai, na Vaizata,

10 b umu-ndikom iri nke Heman nwa Hamedata, b0 onye nakpabu ndi-Ju; ma ha esetighi
aka-ha n'ihe-nluta-n'agha-ha.
2 N'ubochi ahu onu-ogugu ndi eburu ebu na Shushan, b ulo uku eze, biaruru n'iru eze.

12 Eze we si Esta, bt nwunye eze, Nime Shushan, bu ulo uku eze, ka ndi-Ju buworo nnu
ndikom na ogu ise, ha umu-ndikom iri Heman, me ka ha la n'iyi; gini kwa ka ha meworo
n'ala anachi achi nke foduru nke eze? Ma gini bu aririo-gi? agénye kwa gi ya: gini bu kwa
ochicho-gi 0zo? agéme kwa ya.

13 Esta we si, O buru na o di eze nma, ka enye kwa ndi-Ju ike echi, ba ndi no na
Shushan, ime dika iwu ta si di, ka akwuba kwa umu-ndikom iri Heman n'elu osisi.

14 Eze we si ka eme ya ot( a: ewe nye iwu nime Shushan; ha we kwuba umu-ndikom iri
nke Heman.

15 Ndi-Ju ndi no na Shushan we kpokota kwa onwe-ha n'ubochi nke-iri-na-ano nke onwa
Ada, bue ogu ndikom iri-na-ise nime Shushan; ma ha esetighi aka-ha n'ihe-nluta-n‘agha-
ha.

16 Ndi-Ju foduru ndi no n'ala nile anachi achi nke eze kpokota-kwa-ra onwe-ha, we guzo
n'ihi ndu-ha, zuru ike pua n'aka ndi-iro-ha, bue ortd nnu ndikom uzo iteghete na nnu asa
na ogu iri n'etiti ndi nakpo ha asi; ma ha esetighi aka-ha n'ihe-nluta-n‘agha-ha.

17 N'ubochi nke-iri-na-ato n'onwa Ada ka ha mere nka; ha we zuru ike n'ubochi nke-iri-na-
ang nime ya, me ya ubgchi ohunu-manya-vine na onu.

18 Ma ndi-Ju ndi no na Shushan kpokotara onwe-ha n'ubochi nke-iri-na-ato nime ya, na
n'ubochi nke-iri-na-ang nime ya; ha we zuru ike n'ubgchi nke-iri-na-ise nime ya, me ya
ubochi onunu-manya-vine na onu.

19 N'ihi nka ndi-Ju nke obodo nile nénweghi mbidi, bu ndi bi n‘'obodo nénweghi mbidi,
néme ubochi nke-iri-na-ano nke onwa Ada ka o buru ubochi onu na onunu-manya-vine, na
ezi ubochi, na ubgchi izigaritara onwe-ha oke.

20 Modekai we de ihe ndia n'akwukwo, zigara ndi-Ju nile akwukwo, bl ndi no n'ala nile
anachi achi nke eze, bu Ahasuergs, ma ndi no nso ma ndi ng n'ebe di anya,

21 ime ka o guzosiri ha ike na ha ganéme ememe n'ubochi nke-iri-na-ano nke onwa Ada,
na n'ubochi nke-iri-na-ise nime ya, n‘arg nile ¢ bula,

22 dika ubochi nke ndi-Ju zuru ike nime ha pua n'aka ndi-iro-ha, na onwa ahu nke
banwere n'ebe ha no, isi n'ihe-nwuta gho onu, isi kwa n'iru-uju gho ezi ubochi: na ha
ganéme ha ubochi onunu-manya-vine na nke onu, na nke izigaritara onwe-ha oke, na nke
inye ndi-obeye onyinye.

23 Ndi-Ju we nara ihe ahu nke ha malitere ime, na nke Modekai degara ha n'akwukwo;

24 n'ihi na Heman nwa Hamedata, onye Egag, bu onye nakpabu ndi-Ju nile, chére
echiché megide ndi-Ju ime ka ha la n'iyi, o we fe Pua, nke ahu bu nza, ichusa ha, na ime
ka ha la n'iyi;



25 ma mbe Esta batara n'iru eze, eze ji akwukwo si ka échiché ojo ya, nke o chére megide
ndi-Ju, ka o chigharikwasi n'isi-ya; 0 si kwa ka akwuba ya na umu-ya ndikom n'elu osisi.

26 N'ihi nka ka ha kporo ubochi ndia Purim, n'aha Pua ahu. N'ihi nka, ba n'ihi okwu nile
nke akwukwo a, na ihe ha huru bayere nka, na ihe biaruru ha aru,

27 n'ihi nka ka ndi-Ju mere ka o guzosie ike, ha we nara ihe a bayere onwe-ha, baye-kwa-
ra nkpuru-ha, baye-kwa-ra ndi nile ndi narapara n'aru-ha, ka o we ghara igabiga, bu na ha
ganéme ememe n'ubochi abua ndia dika odide-akwukwo-ha si di, na dika mbe-ha ezubere
ezube si di, n'aro nile o bula;

28 na aganécheta kwa ubochi ndia me kwa ememe nime ha n'obo nile o bula, na aburu o
bula, na ala ¢ bula anachi achi, na obodo ¢ bula; na ubochi ndia nke Purim agaghi-esi
kwa n'etiti ndi-Ju gabiga, na ncheta-ha agaghi-agwu kwa site ha nkpuru-ha.

29 Esta, b nwunye eze, nwa-nwayi Abihail, na Modekai, b onye-Ju, we were ike nile de
akwukwo ime ka akwukwo-0zi a nke-abua nke Purim guzosie ike.

30 O we zigara ndi-Ju nile akwukwo, nke okwu udo na nke ezi-okwu di nime ha, rue ogu
ala anachi achi isi na asa, bu nke ala-eze Ahasueros,

31 ime ka ubochi ndia nke Purim guzosie ike nime mbe-ha ezubere ezube, dika Modekai,
bl onye-Ju, na Esta, bl nwunye eze, mere ka ha guzosiere ha ike, na dika ha mere ka ha
guzosiere onwe-ha, guzosi-kwa-ra nkpuru-ha, ike, bl okwu obubu-onu na ikwa-akwa-ha.

32 Okwu-onu Esta we me ka okwu ndia nke Purim guzosie ike; ewe de ya n‘akwukwo.

ISI 10

Eze, bd Ahasueros, we me ka ala ahu na ala nile nke di oké osimiri buruburu tua utu.

2 Ma olu nile nke ike-ya na nke idi-ike-ya, na okuko-isi nke idi-uku nke Modekai, bl nke
eze mere ya ka o di uku, edeghi ihe ndia n'akwukwo ihe emere n'ubgchi nke ndi-eze Midia
na Peasia?

3 N'ihi na Modekai, b onye-Ju, nosoro eze, bl Ahasueros, o di kwa uku n'etiti ndi-Ju, na
onye ihe-ya toro otutu umu-nne-ya uto; 0 nachoro ndi-ya odi-nma, nagwa kwa nkpuru-ya
nile okwu udo.

